
	Առարկությունների և առաջարկությունների
հեղինակները
	Առարկությունների և առաջարկությունների

բովանդակությունը
	Առարկությունների և առաջարկությունների

եզրակացությունները

	ՀՀ արդարադատության նախարարություն 18.12.2019թ.թիվ 01/27.2/28281-2019
	2. Նախագծով փոփոխություններ են նախատեսվում աճուրդի կազմակերպման կարգում՝ մասնավորապես նախատեսելով, որ աճուրդը պետք է անցկացվի բաց (գործող կարգավորմամբ աճուրդն անցկացվում է փակ), որին մասնակցում են հանձնաժողովի անդամները, ինչպեն նաև գրանցված անձինք և աճուրդի մասնակից չհամարվող անձինք:

Այս կապակցությամբ հարկ ենք համարում անդրադառնալ ՀՀ քաղաքացիական օրենսգրքով սահմանված աճուրդների տեսակներին: Մասնավորապես ՀՀ քաղաքացիական օրենսգրքի 463-րդ հոդվածով հնարավորություն է տրվում պայմանագիրը կնքել նաև աճուրդի միջոցով: ՀՀ քաղաքացիական օրենսգրքի 464-րդ հոդվածը սահմանում է աճուրդի տեսակները՝ բաց և փակ: Ընդ որում, բաց աճուրդին կարող է մասնակցել ցանկացած անձ, իսկ փակ աճուրդին մասնակցում են միայն այդ նպատակով հրավիրված անձինք:

Հարկ ենք համարում նշել, որ ՀՀ քաղաքացիական օրենսգրքով սահմանված կարգավորումը վերաբերում է ոչ թե աճուրդի անցկացման ընթացքին (աճուրդի գործընթացին) ներկա գտնվող անձանց շրջանակին, այլ այն անձանց շրջանակին, ում հետ աճուրդի կազմակերպիչը հնարավոր է համարում հետագայում պայմանագրի կնքումը:

Կարգավորման նույն տրամաբանությունն է առկա նաև ՀՀ հողային օրենսգրքի դեպքում: Այսինքն՝ գործող կարգավորմամբ «փակ աճուրդ»-ը վերաբերում է պոտենցիալ գնորդների շրջանակին, այլ ոչ թե այն անձանց, ովքեր կարող են ներկա գտնվել գնորդի որոշման գործընթացին:

Այս հարցի կապակցությամբ իր դիրքորոշումն է հայտնել ՀՀ սահմանադրական դատարանը՝ 2018 թվականի հունվարի 30-ի ՍԴՈ-1399 որոշմամբ արձանագրելով հետևյալը.

«(…) Օրենսգրքի 68-րդ հոդվածի 6-րդ մասը սահմանում է, որ աճուրդն անցկացվում է փակ, որին մասնակցում են միայն գրանցված անձինք, կազմակերպիչը և արձանագրողը: Հաշվի առնելով այն, որ պետության և համայնքային սեփականություն հանդիսացող հողամասերի աճուրդների նկատմամբ կիրառվում են «Հրապարակային սակարկությունների մասին» ՀՀ օրենքի դրույթները, բացառությամբ 3-րդ հոդվածի 2-րդ մասի առաջին պարբերության, ՀՀ սահմանադրական դատարանն արձանագրում է, որ վիճարկվող հոդվածի 6-րդ մասում կիրառված՝ «աճուրդն անցկացվում է փակ» արտահայտությունը չի ենթադրում, որ այդ աճուրդներին կարող են մասնակցել հրավիրված անձինք: Սահմանադրական դատարանը հարկ է համարում տարանջատել «փակ սակարկություններ» հասկացությունը «փակ եղանակով կազմակերպվող աճուրդներ» հասկացությունից: ՀՀ սահմանադրական դատարանն անհրաժեշտ է համարում շեշտել նաև, որ հրապարակային աճուրդներն ամեն դեպքում հանդիսանում են բաց աճուրդներ և դրանից ելնելով էլ՝ «Հրապարակային սակարկությունների մասին» ՀՀ օրենքի 1-ին հոդվածի 1-ին մասի երկրորդ պարբերությունը սահմանել է, որ «սույն օրենքով չեն կարգավորվում փակ սակարկությունների կազմակերպման հետ կապված հարաբերությունները»:

(…) «Հրապարակային սակարկությունների մասին» ՀՀ օրենքի 10-րդ հոդվածի տրամաբանությանը համապատասխան՝ հրապարակային աճուրդներին ներկա են գտնվում ինչպես աճուրդի մասնակիցները, այսինքն՝ այն անձինք, ովքեր սահմանված կարգով վճարել են նախավճար և կազմակերպչի կողմից ստացել են մասնակցի վկայական, այնպես էլ աճուրդի մասնակից չհամարվող անձինք: Ընդ որում, վերոհիշյալ հոդվածի համաձայն՝ մասնակից չհամարվող անձանց համար աճուրդի կանոնակարգով կարող է սահմանվել մուտքի վճար, որի չափը չի կարող գերազանցել սահմանված նվազագույն աշխատավարձի հնգապատիկը: Բացի դրանից, (…) աճուրդի մասնակիցները և մասնակից չհամարվող անձինք աճուրդի անցկացման դահլիճում զբաղեցնում են առանձին նստատեղեր:

(…) Հաշվի առնելով այն հանգամանքը, որ [ՀՀ հողային օրենսգրքի 68-րդ] հոդվածում խոսքը վերաբերում է աճուրդի բուն գործընթացին առնչվող` գործընթացին «մասնակցող» անձանց, այն չպետք է նույնացվի «ներկա գտնվող» հասկացության հետ, և համապատասխան դրույթները չպետք է խոչընդոտ հանդիսանան աճուրդի ընթացքը դիտարկելու ցանկություն հայտնած և սակարկություններին ներկա գտնվելու կարգավիճակ ունեցող անձանց համար:»

Վերոգրյալի հիման վրա ՀՀ սահմանադրական դատարանը որոշել է ՀՀ հողային օրենսգրքի 68-րդ հոդվածի 6-րդ մասի առաջին պարբերության՝ «Աճուրդն անցկացվում է փակ, որին մասնակցում են միայն գրանցված անձինք, կազմակերպիչը և արձանագրողը» դրույթն այն մասով, որով իրավակիրառական պրակտիկայում դրան տրված մեկնաբանությամբ արգելափակում է պետության և համայնքային սեփականություն հանդիսացող հողամասերի վաճառքի աճուրդներին սահմանված կարգով ներկա գտնվելու և աճուրդի ընթացքը դիտարկելու նման ցանկություն հայտնած անձանց, այդ թվում` իրենց կանոնադրական պարտականությունը կատարող կազմակերպությունների ու զանգվածային լրատվության միջոցների ներկայացուցիչներին, ճանաչել ՀՀ Սահմանադրության 42-րդ, 78-րդ և 79-րդ հոդվածներին հակասող և անվավեր:

Նախագծով, փաստորեն, փորձ է արվում հստակեցնել օրենսդրական նորմը՝ ՀՀ սահմանադրական դատարանի կողմից տրված մեկնաբանության հիման վրա: Մինչդեռ օգտագործվող տերմինները չեն ապահովում գործնական խնդիրների ամբողջական լուծումը: Մասնավորապես հնարավորություն տալով բաց աճուրդին մասնակցել նաև աճուրդի մասնակից չհամարվող անձանց՝ գործնականում շփոթություն է առաջանալու վերջիններիս կողմից աճուրդի բուն գործընթացին մասնակցելու, առաջարկներ ներկայացնելու և այլ հարցերի վերաբերյալ:

Վերոգրյալի հիման վրա գտնում ենք, որ աճուրդի մասնակից չհամարվող անձանց մասնակցության վերաբերյալ պետք է նախատեսել ինքնուրույն կարգավորում՝ տարանջատելով վերջիններիս աճուրդի մասնակիցներից՝ պոտենցիալ գնորդներից:

3. ՀՀ հողային օրենսգրքի 67-րդ հոդվածի 4-րդ մասի համաձայն՝ աճուրդների կազմակերպման և իրականացման կարգը սահմանվում է Հայաստանի Հանրապետության քաղաքացիական օրենսգրքով, սույն օրենսգրքով և «Հրապարակային սակարկությունների մասին» Հայաստանի Հանրապետության օրենքով: Հրապարակային սակարկությունների միջոցով համայնքային սեփականություն հանդիսացող հողամասերի (դրանց առանձին հատվածների) աճուրդով վաճառքի նկատմամբ չեն կիրառվում «Հրապարակային սակարկությունների մասին» Հայաստանի Հանրապետության օրենքի 3-րդ հոդվածի 2-րդ մասի առաջին պարբերության դրույթները:

Նախագծով ՀՀ հողային օրենսգրքի 68-րդ հոդվածում լրացվող կարգավորումների մի մասն արդեն իսկ նախատեսված է «Հրապարակային սակարկությունների մասին» Հայաստանի Հանրապետության օրենքով (մասնավորապես կապված աճուրդի գործընթացին մասնակցելու գրանցման հետ): Ուստի առաջարկում ենք լրացուցիչ քննարկել նույն կարգավորումները կրկնակի սահմանելու նպատակահարմարության հարցը՝ հիմք ընդունելով «Նորմատիվ իրավական ակտերի մասին» ՀՀ օրենքի 17-րդ հոդվածի 2-րդ մասը: Վերոգրյալով պայմանավորված՝ առաջարկում ենք աճուրդի գործընթացին ներկա գտնվելու իրավունք ունեցող անձանց վերաբերյալ կարգավորումները չներառել ՀՀ հողային օրենսգրքում: 
6. Նախագծի 9-րդ հոդվածի 4-րդ մասով 68-րդ հոդվածի նոր խմբագրությամբ շարադրվող 6-րդ մասի 3-րդ նախադասությունը, ինչպես նաև 12-րդ հոդվածով նոր խմբագրությամբ շարադրվող ՀՀ հողային օրենսգրքի 88-րդ հոդվածի 3-րդ մասի 2-րդ կետն ունեն խմբագրման կարիք, քանի որ դրանցում առկա է իմաստային անհամապատասխանություն:


8. Նախագծի 9-րդ հոդվածի 4-րդ և 6-րդ մասերով նոր խմբագրությամբ շարադրվող 6-րդ և 9-րդ մասերի բովանդակությունից առաջ, համապատասխանաբար, անհրաժեշտ է լրացնել «6» և «9» թվերը:


9. Նախագիծն անհրաժեշտ է համաձայնեցնել ՀՀ շրջակա միջավայրի նախարարության հետ:
	2. Ընդունվել է

Նախագծի 9-րդ հոդվածի 4-րդ մասը լրացվել է հետևյալ նախադասությամբ. « Աճուրդի մասնակից չհամարվող անձինք աճուրդի գործընթացին մասնակցում են  դիտորդի կարգավիճակով:»:

3. Չի ընդունվել

«Հրապարակային սակարկություններ մասին» Հայաստանի Հանրապետության օրենքը, մասնավորապես՝ օրենքի 14-րդ հոդվածը նկարագրում է  աճուրդի իրականացման ընթացքը, մինչդեռ Նախագծով սահմանվել են համայնքային սեփականություն հանդիսացող հողերի աճուրդային կարգով օտարման վերաբերյալ կարգավորումներ կապված մուտքի վճարման, աճուրդի կազմակերպչի կարգավիճակի սահմանման, հայտերի ընդունման հետ, որոնք իրենց բնույթով ենթադրում են առանձնահատկությունների սահմանում, հետևաբար գտնում ենք, որ չեն հակասում «Նորմատիվ իրավական ակտերի մասին» ՀՀ օրենքի 17-րդ հոդվածի 2-րդ մասի պահանջներին: 
6. Ընդունվել է ի գիտություն
8. Ընդունվել է

Նախագիծը խմբագրվել է

9. Ընդունվել է ի գիտություն

	Երևանի քաղաքապետարան
22.11.2019թ.
թիվ 01/7-95425


	«Երևան քաղաքում տեղական ինքնակառավարման մասին» օրենքի 25-րդ հոդվածի համաձայն՝ ավագանու հերթական նստաշրջանները գումարվում են փետրվարի երկրորդ երեքշաբթի օրվանից մինչև հունիսի վերջին չորեքշաբթին և սեպտեմբերի երկրորդ երեքշաբթի օրվանից մինչև դեկտեմբերի վերջին չորեքշաբթին: Նստաշրջանի ընթացքում յուրաքանչյուր ամիս հրավիրվում է ավագանու առնվազն մեկ նիստ:
Աճուրդային կամ մրցութային հանձնաժողովի կազմի փոփոխության անհրաժեշտության դեպքում պետք է հրավիրվի ավագանու նիստ, որն իրավազոր է, եթե նիստին ներկա է ավագանու անդամների՝ օրենքով սահմանված թվի կեսից ավելին, որը, կարծում եմ, այդ գործընթացի իրականացման համար դժվարություններ կառաջացնի։
Վերը նշված հանգամանքը հաշվի առնելով և տեխնիկական ու կազմակերպչական խոչընդոտներից խուսափելու և աճուրդի կամ մրցույթի կազմակերպման և անցկացման գործընթացն ավելի արդյունավետ իրականացնելու համար, հաշվի առնելով «Երևան քաղաքում տեղական ինքնակառավարման մասին» օրենքի 52-րդ հոդվածի 1-ին մասի 5-րդ կետի դրույթները, առաջարկվում է աճուրդային հանձնաժողով ձևավորելու լիազորությունը թողնել համայնքի ղեկավարին,
Նախագծի 9-րդ հոդվածի 4-րդ կետով սահմանվում է, որ գրանցված անձինք սահմանված կարգով վճարում են մուտքի վճար:
Հարկ է նշել, որ «Տեղական տուրքերի և վճարների մասին» օրենքով հողամասերի աճուրդի մուտքի վճարի տեսակ սահմանված չէ: Այս դեպքում համապատասխան փոփոխություն կամ լրացում պետք է կատարվի նաև «Տեղական տուրքերի և վճարների մասին» օրենքում:
Նշված դրույթն ընդունվելու դեպքում առաջարկվում է մուտքի վճար սահմանել նաև աճուրդի մասնակից չհամարվող անձանց համար: 
«Հայաստանի Հանրապետության քաղաքացիական օրենսգրքում փոփոխություն կատարելու մասին» օրենքի նախագծի վերաբերյալ դիտողություններ և առաջարկություններ չկան: 


	1. Ընդունվել է

Նախագծով աճուրդի կազմակերպիչ է սահմանվել համայնքի ղեկավարը:

2. Չի ընդունվել
«Տեղական տուրքերի և վճարների մասին» ՀՀ օրենքում լրացում կատարելու մասին» ՀՀ օրենքի նախագծի մշակման անհրաժեշտությունը բացակայում է, քանի որ նույն օրենքի 8-րդ հոդվածի 2-րդ մասը սահմանում է հետևյալը. « Տեղական վճարները և դրանց դրույքաչափերը սահմանվում են սույն օրենքով, ինչպես նաև համայնքի ավագանու որոշմամբ՝ սահմանելով սույն օրենքի տեղական վճարների տեսակների մեջ չներառված տեղական վճարների նոր տեսակներ և դրանց դրույքաչափերը:»:

	Կադաստրի կոմիտե
09.03.2020թ.
թիվ ՍԹ/1478-2020

	
	

	Կադաստրի կոմիտե
09.10.2019թ.
թիվ ՍՊ//7707-2019


	ՀՀ օրենքի նախագծի լրամշակված տարբերակի վերաբերյալ ունենք հետևյալ առաջարկությունները.

Նախագծի 1-ին հոդվածի նոր խմբագրված 3-րդ կետում՝
1.    «օգտագործվող (նախատեսվող)» բառերը փոխարինել «նախատեսվող» բառով:

2. «Համայնքի ղեկավարի կողմից տվյալ հողամասի ճարտարապետահատակագծային առաջադրանք տրամադրելու մասին սահմանված կարգով կայացված որոշում» արտահայտությունը վերանայել, քանի որ ճարտարապետահատակագծային առաջադրանք տրամադրելու համար համայնքի ղեկավարի կողմից առանձին որոշում կայացնել  նախատեսված չէ:

3.    Երկրորդ պարբերությունը հանել, քանի որ նշված կետով նախատեսվում է հողամասի նպատակային նշանակության փոփոխման պարզեցված կարգ:
Միաժամանակ առաջարկում ենք ՀՀ հողային օրենսգրքի 7-րդ հոդվածի 8-րդ մասի 3-րդ կետով պարզեցված կարգով փոփոխվող հողամասերի համար նախատեսել առավելագույն չափ:
	1.  Ընդունվել է

Նախագիծը խմբագրվել է:

2. Չի ընդունվել

«Քաղաքաշինության մասին» ՀՀ օրենքի 14.3-րդ հոդվածի 11-րդ մասով համայնքի ղեկավարի համար սահմանված է ճարտարապետահատակագծային առաջադրանք տրամադրելու իրավասություն, դրանից բխող կարգավորում է սահմանված ՀՀ հողային օրենսգրքի 7-րդ հոդվածի 8-րդ մասի 3-րդ կետով, հետևաբար հիմնավորված չէ նշված առաջարկության ընդունումը:

3. Չի ընդունվել

Պարզեցման կարգով նախատեսված իրավակարգավորումը Նախագծից հանելու վերաբերյալ կատարված առաջարկությունը չի պարունակում համապատասխան հիմնավորումներ, հետևաբար դրա իրավական նպատակահարմարությունը հնարավոր չէ որոշել:

Չի ընդունվել

Առավելագույն չափ նախկինում սահմանված է եղել հողային օրենսգրքով, սակայն օրենսդրական փոփոխությունների արդյունքում առավելագույն չափ սահմանող իրավակարգավորումները  ճանաչվել են ուժը կորցրած: Կարծում ենք, որ առավելագույն չափի սահմանումը էականորեն կարող է իր բացասական ազդեցությունը ունենալ ներդրումային ակտիվության և հողային քաղաքացիաիրավական հարաբերություններ ձևավորելու ազատ մրցակցության վրա: 

	ՀՀ էկոնոմիկայի նախարարություն
24.02.2020թ.
 թիվ 02/2055-2020
	«Հայաստանի Հանրապետության հողային օրենսգրքում փոփոխություն և լրացումներ կատարելու մասին» Հայաստանի Հանրապետության օրենքի նախագծի 7-րդ հոդվածի 8-րդ մասի՝ 3)-րդ կետում «գյուղատնտեսական մթերք վերամշակող տնտեսությունների» բառերից հետո լրացնել «, սպանդանոցների» բառը:
Առաջարկության անհրաժեշտությունը պայմանավորված է՝ ՀՀ կառավարության 2020 թվականի փետրվարի 6-ին կայացած նիստի N ԱՔ/23-2020 արձանագրությամբ տրված հանձնարարականի՝ սպանդանոցային գործունեության կազմա​կերպումն առանց խոչընդոտների և առավելագույնս պարզեցված ընթացակարգերով իրականացնելու պահանջներով:

Միաժամանակ տեղեկացնում ենք, որ համաձայն ՀՀ կառավարության 2004 թվականի օգոստոսի 12-ի «Անշարժ գույքի հարկով հարկման օբյեկտ համարվող՝ առանձին կանգնած կամ բազմաբնակարան բնակելի շենքում տեղակայված գիտական, կրթական ու ուսումնական, ինչպես նաև առանձին կանգնած արդյունաբերական և գյուղատնտեսական օգտագործման նպատակային նշանակության շինությունների ցանկերը սահմանելու մասին» 1194-Ն որոշման հավելված 2-ի՝ սպանդանոցները համարվում են գյուղատնտեսական արտադրական նշանակության շինություններ։

	Ընդունվել է
Նախագիծը խմբագրվել է:


	ՀՀ էկոնոմիկայի նախարարություն
16.10.2019թ.
 թիվ 01/9866-2019
	«Հայաստանի Հանրապետության հողային օրենսգրքում փոփոխություն և լրացումներ կատարելու մասին» Հայաստանի Հանրապետության օրենքի նախագծի լրամշակված տարբերակի վերաբերյալ առաջարկվում է. 7-րդ հոդվածի 8-րդ մասի 3)-րդ կետում՝ «հաշվեկշիռներում:» բառից հետո լրացնել «Հողամասերի կադաստրային արժեքների` նպատակային նշանակության փոփոխման պահին առկա տարբերությունը պետության կողմից չի փոխհատուցվում:» բառերով։
Միաժամանակ, «Հայաստանի Հանրապետության քաղաքացիական օրենսգրքում փոփոխություն կատարելու մասին» Հայաստանի Հանրապետության օրենքի նախագծի վերաբերյալ առարկություններ և առաջարկություններ չկան: 


	Չի ընդունվել

Նախագծի 7-րդ հոդվածի 8-րդ մասի 3)-րդ կետով սահմանվում են հողամասի նպատակային նշանակությունը պարզեցված կարգով փոփոխելու վերաբերյալ իրավակարգավորումները, հետևաբար նշված առաջարկությունը չի կարող իրացվել տվյալ իրավանորմի շրջանակում:


	Քաղաքաշինության կոմիտե

10.10.2019թ.
թիվ 01/18/5988-2019
	Նախագծերի վերաբերյալ առաջարկություններ և դիտողություններ չունենք։ 


	Ընդունվել է ի գիտություն:

	ՀՀ Ֆինանսների նախարարություն
15.10.2019թ.
թիվ 01/11-1/16821-2019


	Նախագծերի վերաբերյալ առաջարկություններ և դիտողություններ չունի:
	Ընդունվել է ի գիտություն:

	ՀՀ կրթության, գիտության, 

մշակույթի և սպորտի  
նախարարություն 09.10.2019թ.
թիվ 01/10.2/22652-19


	Նախագծերի վերաբերյալ առաջարկություններ և դիտողություններ չունի:

	Ընդունվել է ի գիտություն:

	ՀՀ շրջակա միջավայրի նախարարություն
09.10.2019թ
 թիվ 1/04.3/1100-2019

	Առաջարկում եմ նախագիծը լրացնել հետևյալ բովանդակությամբ 9.1-ին հոդվածով, իսկ նախագծի  10-րդ հոդվածը՝ 2-րդ կետով․

«Հոդված 9.1. Օրենսգրքի 76-րդ հոդվածի 2-րդ մասի առաջին պարբերությունը «համայնքի ղեկավարները» բառերից հետո լրացնել «(բացառությամբ պետական սեփականություն հանդիսացող բնության հատուկ պահպանվող տարածքների հողամասերի, բնապահպանական և անտառային հողերի)» բառերով»,

«2)  Օրենսգիրքի 77-րդ հոդվածը լրացնել հետևյալ բովանդակությամբ 1.1-ին մասով․
«1.1․ Անտառները և անտառային հողերը օգտագործման, ինչպես նաև բնության հատուկ պահպանվող տարածքների հողամասերը վարձակալության և (կամ) կառուցապատման իրավունքով տրամադրվում են Կառավարության սահմանած կարգով։»։  
	Ընդունվել է:

Նախագիծը խմբագրվել է:


